
ABANTO-ZIERBENA

Fuskaldun zaharrik
gabeko herria

Meatzaldeko Abanto-Zierbenak kanpotar asko erakarri zuen lanera 60ko hamarkadan.
Bizkaiko herria Kantabriatik bost kilometrora dago, Bilbotik 20ra.
Abanto-Zierbenan, 2001ean, euskaldun zaharrak %0,77 ziren. Orain euskaldunak %22 dira.

LEKEITIO, ONDARROA... herri hotien
izenak behin baino gehiagotan atera
zaizkie Sonia Rodriguezi —Udaleko
euskara teknikaria— eta Eneko
Urruelari —Euskara, Kirolak eta
Jaiak Saileko zinegotzia— Ez daude
enbidiatan, baina badakite beraien
abiapuntua bestelakoa dela. Kanta-
briako muga oso gertu dute, eta
esate baterako Lekeitio (%086 euskal-
dunak), 80 kilometrotara. Abanto-
Zierbenako euskaldun kopuru
baxua ez da salbuespena Meatzal-
dean; Muskiz, Ortuella edo Trapaga-
rango egoerak antzekoak dira. 9.000
biztanletik gora dituen herri horrek
babesa inguruko herritan dauka.
Bizkaiko Foru Aldundiak sortutako
Alkarbide erakundean dago Abanto-
Zierbena eta egoera soziolinguistiko
bertsuko 10-12 herrirekin batera
euskara sustatzeko estrategia batera-
tua daramate udalen bidez.

2006ko urria arte euskara susta-
tzen batik bat Axola euskara elkar-
tea eta AEKren Abanto euskaltegia
aritzen ziren. Udalak ez zuen euska-
ra zerbitzurik eta Kultura Sailak
zuen euskara bultzatzearen ardura.
2006ko urrian sortu zuten Euskara
Zerbitzua, euskara teknikari bat
kontratatuz.

Nork daki euskaraz herrian?

2001eko datuak pista asko ematen
ditu, alegia, %0,77 zela euskaldun
zahat. Rodtiguez eta Urruela euskal-
dunaren perfilaren kalkuluak atera-
tzen hasi dira: eskolako haur txikie-

Axola euskara elkarteak eta euskaltegiak elkarlanean antolatu ohi ditu ekintza

e

ugari. Horietako bat da argazkikoa. Abanto-Zierbenako gazteak eta helduak

elkarrekin iaz egindako bizikleta martxan.

kin hasi eta 40 urteko mugara iritsi
dira. Haurrak eta gazteak eskolan
ari dira euskaraz, badira 30-40 urte
ingurukoak eskolan euskaraz aritu
direnak... eta kito. Salbuespena dira
beren kasa ikasi duten helduren
batzuk eta Urruelati atera zaion
bezala, badira “jainkoari eskerrak”
oraindik ere euskaraz egiten duten
pare bat amona. Helduak ez dira
asko animatzen euskara ikastera,
euskal tradizioarekiko eta kulturare-
kiko jarrera estua dute, “jarrera-
txoa” deitzen dio Rodriguezek.

Ikastetxeko bileran estralurtarra

Rodriguez euskara teknikariari
ondokoa bururatu zitzaion herriko
bost ikastetxeetako ordezkariekin
lehen bilera egin zuenean: “Aurre-
ko horiek ariko dira pentsatzen,
‘nondik atera da estralurtar hau?””’.
Lau ikastetxe eta institutua daude
Abanto-Zierbenan. Duela urte
batzuk horietako bakarrak zeukan
D eredua. Orain denek dute D ere-
dua, B eredua desagertzear dago
eta A eredua bi eskoletan manten-
tzen da. Euskara teknikaria eta

fibanto-Zierbena

: Rut Martinez Iza
Maitasun-gorrotozko harremana euskararekin

Rut Martinez Izak segituan esan digu euskararekin
duen harremana maitasun-gorrotozkoa dela. 38 urte
ditu, eta euskara ikasten hasi eta utzi, behin baino
gehiagotan egin du. lkastolarik gabeko Gallartan ikasi
zuen 14 urtera arte, gaztelaniaz. Institutuan heldu zion
euskarari. Unibertsitate ikasketak egin ondoren, Bilbo-
ko Lizardi euskaltegian hasi zen berriz euskararekin.
Utzi berriz. Haurdun geratu zen eta umearekin euskaraz
aritzeko ilusioz berriro heldu zion. Berriz ere utzi... eta
orain Abanto-Zierbenako euskaltegian ari da 2. perfila
atera nahian, erizaina baita. “Askotan hanka sartzen
dut, baina hala ere euskaraz egiten saiatzen naiz”. Bost
urteko haurrarekin, ahizpa eta nebarekin, koinatarekin

egiten du euskaraz. Familiatik kanpo, kalean oso gutxi:
herriko umeekin, euskaltegikoekin eta unibertsitateko
ikaskide ohiren batekin. Dena den, aitortzen du hizkuntz
ohiturek pisu handia dutela eta behin baino gehiagotan
eskatu diola kafesnea gaztelaniaz tabernari gazteari,
alegia, seguruenik euskara maila gutxienekoa badue-
nari. “Egunero erabiltzen dut euskara. Gehiago erabili
beharko nukeela? Igoal bai, baina ohituraz gaztelaniara
jotzen dugu”. Berari errudun sentsazioa ageri zaio,
hanka sartzen duelako hitz egiterakoan eta behar baino
gutxiagotan egiten duelako. Guri berriz meritua duela
iruditu zaigu, euskaldunak %22 diren herrian, Kantabria-
tik hain gertu daudela, egunero euskaraz ari delako.

Abanto euskaltegia

Axola euskara elkartea

Euskaltegi askok bezala,
1970.eko hamarkadako gau
eskolan du sorburua Abanto
euskaltegiak. 1983-84an
AEKn sartu zen. Rolan Gonza-
lez Meatzaldeko AEK-ko eta
Abanto euskaltegiko zuzenda-
ria da. Euskaltegiko 80-85
ikasleen perfilaz galdetu diogu
eta hiru talde egin dizkigu:
lanpostuak eskuratzeko ikas-
ten ari direnak, institututik eta
unibertsitatetik doazen gaz-
teak EGA titulua atera nahian
eta haurrekin euskaraz gutxie-
neko komunikazioa izatea nahi
duten gurasoak. Euskara ikas-
teko motibazioen hamarkada-
tako bilakaera labur azaldu du
Gonzalezek: “Lehen motibazio
nagusia emozionala zen orain
funtzionala”. Euskaraz aritzeko
giroa berotzeko berbalaguna
dute, bikoteetan baino taldee-
tan osatua eta hor behintzat
astero euskaraz aritzeko tar-
tea izaten dute.

Sergio Monedero 2000. urtean iritsi zen Abanto-Zierbenara eta harrituta
geratu zen, euskara bultzatzeko zegoen mugimendua nabarmen sumatu
zuelako kalean eta euskara entzuten zelako, ez barra-barra, baina bere
arreta pizteko adina bai. Bazekien Meatzaldean zegoela, Bizkaiko eremu
erdaldunenetakoan. Segituan sartu zen Axola euskara elkartean.
Elkartearen sustraitzat dute 1996an auzo elkarte batean sortutako
giroa. Orain, Axolak 175 bazkide ditu eta mota guztietako ekintzak anto-
latzen ditu euskara suspertze aldera: txangoak, Olentzero, D ereduaren

aldeko kanpaina, euskal kanta tradizionalen liburua...

Sektoreren bati

arreta berezia jartzen dioten galdetu diogu Sergio Monederori, eta baietz,
ekimen gehienak txikienentzat direla, “lekukoa haiek hartuko baitute”.

zinegotzia oso gustura daude esko-
lekin duten harremanaz. Gogoz
heldu diote euskara sustatzeko
lanari, bai eskola orduetan eta
baita eskola orduz kanpoko haur-
gazteen astialdian ere. Hasierako
bileretako autpegi harrituak atzean
geratu dira.

Tkastetxeekin ez ezik, herrian
euskara sustatzen duten eta susta-
tzeko egokiak diren esparruak
batzen dituzte Euskararen Aholku
Batzordean. Hor biltzen dira aisial-
diko taldeak, ikastetxeak, Abanto
euskaltegia, Axola euskara elkartea,

kirol eremuko taldeak, euskara tek-
nikaria eta zinegotzia.

Ondarroari eta Lekeitiori begira
hasiz gero, euskara dakiten eta era-
biltzen duten herritarren kopurua
oso xumea da Meatzaldeko herri
horretan. Etorkizuna ez dute beltz
ikusten ordea, Rodriguezek eta
Urruelak. Alderantziz, behetik hasi
direnez, emandako urratsik txikiena
ere esanguratsua da, pozgarria.

Hala dio Rodtiguez euskara tek-
nikariak: “Belaunaldi bertien zati
bat murgiltzen bada gure proiek-
tuan, gu gustura”. M

Babeslea: Errenteriako Euskara Zerbitzua

Errenteriako Udala =
euskarazko komunikabideen alde euskara

2erbit2ua

errenteriako udala

Koldo Mitxelena
Euskarazko Tesi Sariak

EuskAL HERRIKO Unibertsitateak
eta BEuskaltzaindiak aurtenekoz
banatu dituzte Koldo Mitxelena
Euskarazko Tesien Sariak. Lau sari
eman dituzte. Bost izan behar
ziren, baina Ikasketa Teknikoen
alorrekoa hutsik geratu da. Giza
Zientzien arloko saria Oroitz Jau-
regik irabazi du, Ewuskararen silaba:
egitura eta historia tesiari esker; Zien-
tzia Esperimentalaren arlokoa
Francisco de la Hoz Mendezek,
Denbora finitnan singulartasuna gara-
tzen dituzten enbait fluxo geometriko-
ren genbakizko azterketa lanarekin;
Osasun Zientzien arlokoa Ekaitz
Agirregoitiak, opioideek eta kanna-
binoideek espermatozoideen mugi-
kortasunean duten eraginari buruz-
ko tesiarekin; eta Gizarte Zientzien
atlokoa Ane Larrinagak, intelektual

TALATAN

eta kulturgileek gaur egungo gizar-
tean jokatzen duten paperaren
inguruko tesiarekin.

NUPeko ikasleen %40k
ezagutzen du euskara

NAFARROAKO Unibertsitate Publi-
koan inkesta egin dute hainbat ira-
kaslek, elebitasunaz bertako ikas-
leek duten iritzia jakiteko. %60ak
uste du euskara ez dagoela norma-
lizatua eta unibertsitatean hizkun-
tza horretan ematen diren irakas-
gaiak gutxi direla. Bestalde,
ikasleen %40ak neurri batean edo
bestean euskara ezagutzen du.
Tkasleek zein hizkuntza ikasteko
asmoa duten ere aztertu du inkes-
tak eta ingelesaren oso atzetik
(%60ak) euskara da bigarren auke-
ra aipatuena (%28). Inkesta 2005-
2006 ikasturtean egin zitzaien uni-
bertsitateko 2.048 laguni.

HIRU eta Lehiaren Defentsarako
Euskal Auzitegia
Garraiolari autonomoen HIRU sindikatuak kalean eta gobernu erakundeen

aurrean protesta egin du zehapen espedientea ken diezaioten, bestela, sindi-
katuak desagertzeko arriskua baitauka. HIRUk gainerako sindikatuen babesa
jaso du. Nork nahi du sindikatua desagertzea? Lehiaren Defentsarako Euskal
Auzitegiaren baitan dagoen Lehiaren Defentsarako Euskal Zerbitzuak ireki
zuen espedientea eta erabakia hartzeko uztaila arteko astia hartu du. Zerga-
tik? Zerbitzu horrek dio HIRUk delitu larria egin duela eta Lehiaren Defentsa-
rako Legea urratu duela, eta beraz, 500.000 eta 10 milioi euro arteko zigorra
proposatu du. Zigorra beteko balitz sindikatua desager liteke. Zein delitu egin
du? 2008ko prentsaurreko batean HIRUk kalkulatu zuen erregaiaren prezio
igoerari aurre egiteko eta garraiolarien lan baldintzak mantentzeko tarifak %5
igo behar zirela. Hala kalkulatu eta aholkatu zuen. Lehiaren Defentsarako Eus-
kal Auzitegiak espedientea ireki zion.

Norentzat ari da Lehiaren Defentsarako Euskal Auzitegia? Auzitegi horrek
ez du ezer egiten erregaien prezioetan lehiarik ez dagoelako, izan ere, gaso-
lindegi guztiek prezio berberak dituzte. Telefono konpainien kontra ez du
jotzen eta ez du espedienterik irekitzen soldatak moteltzeko aholkuak airera-
tzen direnean. Beraz, ez da harritzekoa HIRUk pentsatzea auzitegi hori “sor-
tua dela langile klasearen eskubideen kontra egiteko”. HIRUk babesten duen
garraio ereduaren aurka ari da: garraio duina, zerbitzuengatik prezio zuzena
kobratuko duena, eta garraiolaria ez dadila errepidean hil eta dezala inor hil.
Inoiz gertatu ez dena lortu du auzitegiak: sindikatu guztiek HIRU babestea.

waow Moari Arr@i

uan Uriagereka hizkuntzalaritzan
doktoreak Euskonews & Median esa-
nak: “Arazoa agetrikoa da. Toki
askotan esan dudana errepikatuko
dut, euskararen gaia alde batera
uzteko eta hoti guztia beste ikuspe-
gi batetik ikusten saiatzeko.
Munduan milaka hizkuntza daude,
beti egon izan diren moduan, eta
oraindik ere badira. Baina jakin
badakigu, egungo joera aldatzen ez
bada, pare bat belaunalditan erdia
desagertu egingo direla, eta lauzpa-
bost mendetan ehuneko laurogeita
hamarra seguruenik. Are gehiago,
giza historiaren ehun eta piku mila
urtetako hizkuntza-familien ikuspe-
gitik begiratuta, dozena erditik bat
edo bi geldituko dira: indoeuropar
hizkuntza batzuk eta txineraren
aldagai batzuk. Agian arabieraren
dialektoren batzuk.?”.

Xabier Zabaltzak Diario de
Noticiasen esanak: “Nafarroako
Gobernuak urtarrilaren 19ko akot-
dio baten bidez hamasei udalerriren
eta bi kontseiluren izen ofizialak
zehaztu ditu. Udalaren eskariz,
Gobernuak euskarazko izena, edo
korporazioak euskarazkoa dela uste
izan duena, ofizialdu du (...)
Zenbait esparrutan uste denaren
kontra, Azkoien —haitz goien, pie-
dra alta gazteleraz, nafar erroman-
tzez pera alta zen moduan— ez da
herti izen bat inondik ere, ezta kul-
tua ere, baizik eta neologismo bat
Julio Altadill (1858-1935) pertso-
naia bitxiak asmatua (...)
Nafarroan joera dugu gure bi hiz-
kuntzen arteko harremana gatazka-
rekin lotzeko. Euskarak izan behar
du gazteleraren kontrako zerbait,
edo alderantziz. Baina askotan,
ikuskera hori erabat oker dago.
Gaztelerazko Mendigortia,
Mendigorria da. Dakigula, inoti ez
zaio bururatu Monterrojo edo
hobe, Montepelado bezala ofizial-
tzea. Modu betrean, Peraltaren eus-
karazko izena Peralta da, eta ez
Azkoien edo Arrigarai”.

EAJ-PSE balizko gobernua: Ibarretxe nola gainditu?

HAUTESKUNDE [GTilE1E
naren azken txanpa
abiatuta —kanpaina ofi-
ziala—, etengabe eman-
go den biolentzia giroa-
ren agerle izan ziren
D3Mren Bilboko mani-
festazio debekatua eta
ondorengo istiluak.
Legez kanporatutako
ezker abertzalea, ilegali-
zazioaren aurka eremu
guztietan arituko dela
erakusten ari da eta
denak adierazten du
biolentzia giro horrek goraka egingo
duela azken egun hauetan. Gainera-
koan, aurreikusi bezala, lehia batez
ere EAJren eta PSEren artekoa da,
emaitza estuak iragartzen dira eta
inkestek EAJri nagusitasuna ematen
badiote ere, nahiko argi ageri da
gobernua eratzeko orain arteko for-
mulak ez direla baliagarriak izango.
Formula berrietan dago koska, eta
egunetik egunera EAJren eta PSEren
arteko koalizioa da indarra hartzen ari
dena. Balizko molde horrek Ibarretxe
lehendakaria nola gaindituko duen,
hori da bolo-bolo dabilena.

RN #Z= hamar urteko agin-
te jardunean 14 hauteskunde prozesu
egin dira eta horietako gehienetan
Chavezen jarraitzaileak aise gailendu
zaizkie oposizioko indarrei. Iragan
igandean egindako erreferendumean
%10eko tartea atera zion oposizioari
eta horren ondorioz, herritarrek muga-
rik gabeko alditan hautatu ahal izango
dituzte Venezuelako kargu instituzio-
nal zenbaitzuk, tartean Errepublikako
lehendakaria. Bizitza osorako bote-
rean mantendu nahi izana leporatu
zaio Chavezi eta akaso egia izango
da, baina bakarrik erdietsiko du hel-

burua herritarren botoak lortzen badi-
tu. Europako Batasuneko 27 estatue-
tatik 17tan ez dago denbora mugarik
agintarientzat, baina inori ez zaio
bururatu “boterean mantendu nahi
duten diktadoreei” buruzko akusazio-
rik egitea.

Salvador Allendek jarri zuen abian,
1970ean, hauteskundeen bidezko
iraultzaren bidea, 1973an Augusto
Pinochetek zapuztua, AEBen lagun-
tzarekin. 1998an iritsi zen Hugo Cha-
vez hoterera eta 2002an txiripaz atera
zen onik AEBek bultzatutako estatu
kolpetik. Harrez geroztik, bata bestea-
ren atzetik ugaldu dira ezker edo zen-
tro-ezkerreko indarren garaipena
Hego eta Ertamerikan. Lula da Silva-
ren Brasil da ezkerreranzko aldaketak
ikuspegi erreformista batetik bideratu
nahi dituztenen gidari; aldaketa horiek
ikuspegi iraultzailetik gauzatu behar
dutela uste dutenena, Venezuela.

AEBen “atzeko patio” historikoaren
matxinadak zer norabiderekin jarraitu-
ko duen ikusteko dago, kontraesanez
eta oztopo ia gaindiezinez inguratua
daude abentura honetan abiatu diren
ia herrialde guztiak, baina beren bidea
da eta beraiek jorratu beharko dute,
beren moldera. Horixe da mendebal-

MONIKA DEL VALLE / ARGAZKI PRESS

deko agintari eta indar
politiko nagusientzat
jasan ezina egiten dena,
euren ikuspegitik atera
litekeen demokrazia ere-
durik irudikatzea ezinez-
koa haita.

Liderrarekiko kultua-
ren zantzuak ageri dira
Hugo Chavezen jardu-
nean, iraultza bolibarta-
rraren etorkizunarentzat
arriskutsua izan daite-
keena, eta sakonago
aztertuta badira kritika-
garriak diren beste alor ugari ere;
edozein modutan, hutsalak orain arte
egin duen bidearen onuragarritasuna-
rekin alderatuta. 2007ko abenduan
berak bultzatutako Konstituzio berriari
herritarrek ezetza eman ziotenean,
bere gainbeheraren hasiera iragarri
zuten askok, baina oraingo emaitzek
iraultza bolibartarra sendo dagoela
adierazten dute. 2004an Chavez kar-
gugabetzeko erreferenduma behartu
zuen oposizioak, legezkoa da hori
Venezuelan, eta porrot handia jasan
zuen: %59 Chavezen alde eta %40
aurka. Oraingo erreferenduma ezin da
erabat alderatu 2004koarekin, baina
2007ko abenduko emaitzak eta orain-
goak aztertuta, Chavezek 2004an
baino sostengu txikiagoa duela pen-
tsa liteke. Baina edozein modutan ira-
kurrita, oso handia hala ere: 2006ko
lehendakaritza hauteskundeetan bera
botoen %62,84arekin atera zen hau-
tatua eta oposizioko buruak %36,9
lortu zuen. 2012an egingo dira lehen-
dakaritzarako hauteskundeak berriz
ere, oposizioak beste hiru urte ditu
garaipena prestatzeko. Ez dirudi,
baina akaso aurkariek ezin dutena,
krisiak eta petrolioaren prezio baxuek
lortuko dute.

Gero eta e-zabor
gehiago sortzen du
e-gizarteak

Munduaren krisi nagusietako bat zaborraréna bada,
gehienik ugaltzen ari diren hondakinak elektronikoak dira.
Baina herrialde txiroetara eramaten dira, sarritan tresna

Interneten zabor elektronikoaz aurki
daitezkeen irudi zikinen artean
www.ewasteguide.info-k eskainitako
honek xarma puntu berezia dauka: aitonak
sutan ipintzen ditu ordenagailuen
memoriazko tarjetak, metalen bat
gainerakoetatik bereizteko. Etxe atarian
txistorra zirian erretzen ari bailitzan. Ez
berak eta ez alboan bestelako garbiketak
egiten dituzten langileek, inork ez dauka
babesgarri berezirik. Merkatuan balioren
bat duten metalak berreskuratzeko
sistemarik merke eta kutsagarrienak
usatu behar dituzte. Eta soberakinak,
inguruetako zabortegietan geldituko dira
metaturik. Herrialde aberatsetan gailu
berriak zabaltzen diren aldi oro, zaharrak
birziklatzen lan gehiago herrialde txiroetan

usatuen berrerabiltze planez mozorrotuta, han dirutan
merke eta denetariko kalteetan garesti birzikla ditzaten.

ZUBEROAKO MASKARADETAN ETA
Donostialdeko Kaldereroetan bel-
tzezko antzezleek erakusten dute
nortzuk ziren duela gutxi arte gure
herrietako birziklatzaileak: buhame
edo jjitoek (hungrianoek) konpon-
tzen zituzten burdinazko pertzak,
sukaldeko aiztoak eta parasolak,
baita metal soberakinak eramaten
ere. Baina gizarte modernoek txata-
rrari prezioa jarri diotenetik, kasik
zer birziklaturik gabe aurkitu ziren
hemengo ijitoak. Ordainetan,
herrialde atzeratuagoetako popula-
zio osoak bilakarazi dituzte buhame.
Elektronikaren eta informatikaren
munduko santutegi den Kalifornia-
tik Silicon Valley Toxics Coalition
(S1TC) erakundeak Global e-Waste
Crisis deitu dio egoerari. “E-zaborra
da hondakin multzoan azkarren han-
ditzen ari den osagaia. Bateriek beza-
la, tresna elektronikoek arriskuga-
beak dirudite, baina ondo aztertzen
baditugu, kimiko pozoitsuak isuri
ditzakete aitean bezala uretan, hala
nola beruna, merkurioa edo kad-
mioa. Ordenadore batek 4-8 libra
berun izan ditzake, herri oso bat
kutsatzeko adina”.

Gailu bakoitzak daukan kutsatze
ahalmena biderkatzen du tresneria
berritzeko darabilgun abiadura zoro-
ak. Hona AEBetako datuak: 500
milioi ordenadore zaharkituta dago,
130 milioi sakelako telefono baztet-

48 » arcia 2009ko OTSAILAREN 22A

tzen da urteoro, 20 milioitik gora
telebista eta ordenadore pantaila
metatzen da urtero etxe eta bulegoe-
tan... eta zokoratzen diren milioika
gailu horietatik ez da birziklatzen
%10 baizik. Nora doa gainerakoa?
SVTCen kalkuluetan, AEBetako e-
zaborraren %80 herrialde txiroetara
esportatzen da. Nora? Erakundeak
mapa batean erakusten ditu uholde
horren korronteak. E-zabor sortzaile
nagusiak AEB, Europa, Japonia eta
Hego Korea dira. Birziklatzaileak,
berriz, honakoak: Amerikan Mexiko
eta Brasil nagusienak, baina baita ere
Txile, Argentina, Venezuela eta Bra-
sil; Afrikan batez ere Nigeria, eta
neurri txikiagoan Egipto, Kenya eta
Tanzania; Asian, zabor biltzaile nagu-
siak Txina, India, Pakistan, Tailandia
eta Singapur dira, eta bigarren maila-
koak Filipinak, Vietnam eta Indone-
sia. Buropan Errusiara eta Ukrainara
ere joaten direla uste du SVTCk.

Txinan e-zaborrak birziklatzen ari
diren herritarrez erreportaje zorro-
tza eskaini zuen berrikitan CBSNews
telebistak. 60 Minutes programan
aurkeztu zuen ordu laurden inguru-
ko dokumentala, Internet bidez ikus
daitekeena: Following the Trail of the
Toxic E-Waste (E-zabor toxikoaren
arrastoari jarraituz).

Zabor elektronikoaren mundu
mailako trafikoa iturburuan eta hel-
mugan ateratako irudietan azaldu du

ari diren txatarreroontzat.

CBSk. Etxe eta bulegoetako tresna
elektroniko zaharkituak birziklaketa
enpresa arrunt batek biltzen ditu
Denver hitian. Gero, ia denen ohat-
kabean, Denverren betetako edu-
kiontzi handia itsasoan barrena
Hong Kongera helduko da, nahiz
eta hemen horrelako hondakinak
sartzea legez debekatuta dagoen.

Hariaren beste muturrean Goiyu
herria datza, Txinan. Agintariek eta
bertako herritar askok ezkutuan
eduki arren, kazetariek lortu dute
zabortegi beldurgarrietara iristea.
Milaka telebista ekran, ordenadore
eta denetariko tresna elektroniko
nonahi barreiaturik. Arnasa ezin
hartzeko moduko kiratsa. Jendea
tresnak eskuz birrintzen, azidoz
metalak berreskuratzen, plastiko
toxikoak kiskaltzen... XXI. mendeko
buhameak dira.

Gezurrezko berrerabilpena

Gaiaz okupatzen den beste erakun-
de bat Base/ Action Network (BAN)
da, Basilea Ekintza Sarea. Suitzako
hiriaren izena darama, haren izena
daramalako 1994an bertan mundu-
ko hondakin elektronikoen trafikoa
arautzeko itunak. AEBek ez dute
sinatu oraino, eta sarekoek salatzen
dute sinatzaileek ere ez dituztela
aski kontrolatzen itsas portuetako
joan-etorriak, hori dela medio
milaka edukiontzi doazela urtero



herrialde aberatsetatik txiroetara,
hauetan dauden zabortegi kontrolik
gabeetan metatu eta inguruko pet-
tsona, abere eta landarediak kutsa-
tzera.

BANekoek Nigeria aipatu dute
adibide odoltsutzat. “/Are we building
high-tech bridges or waste pipelines?”
dauka titulu dosierrak: “Teknologia
handizko zubiak eraiki ditugu ala
zaborrentzako hodiak?”. Hondaki-
nen esportazioa nola berrerabiltze
itxuraz mozorrotzen den esplika-
tzen du dosierrak.

Kontua da herrialde txiroetan
ere informazio teknologiak aurrera-
pen aukeratzat ikusten direla. Inter-
net eta telefono zelularrak sekulako
aukeratzat ikusten dira herrialde
aberatsekiko leizea pittin bat arin-

tzeko, bestelako azpiegituren gabe-
ziak (liburutegiak, errepideak, tre-
nak, harizko telefonoa...) gainditze-
ko. Baina teknologia berriak
pagatzeko adina diru ez daukate-
nez, hango inbertsioak tresneria
erabilitan egin dira.

Konpainia askok salerosketa
hori denen mesedegarritzat aurkez-
tu dute: herrialde aberatsetako tres-
na zaharkituek bigarren bizia edu-
kiko dute txitoetan, hauek
teknologia berriak askoz merkeago
eskuratuko dituzte. Baina gero
ikusi da ideia polit horren atzean
hondakin trafikoa zetzala, argi eta
garbi.

Nigerian, Lagos hiriburuan
bezala beste herri askotan, BAMe-
ko ikertzaileek zabortegi kontrolik

cTERMOMETROA

gabeak aurkitu dituzte, telebistak
eta ordenagailuak sutan, azidoz eta
metal astunez kutsatutako erreka
eta putzuak, haurrak hondakin
toxikoen artean jolasean... edo bil-
keta lanean.

Nigeriako portu nagusira hilero
500 edukiontzi sartzen da balizko
tresna elektronikoz beterik. Kontai-
nerrotako bakoitzak 800 bat orde-
nadore dakartzanez, hilean 400.000
iristen dira Europa eta Amerikatik.
Urtean bost milioi. Horietatik %75
ezin konponduzkoak dira, eta zuze-
nean doaz zakarretara.

Teknologia handiko ekipamen-
duok gai toxikoz eginak daude.
Karkasetako eta barne zirkuitueta-
ko plastikoek bromoa daukate,
sutan nekezago kiskal daitezen.
Konektatzaileetako aleazioetan
berilioa dago. Soldatzeak eztainuz
eginak dira. Izpi katodikoen tuboe-
tan beruna eta barioa aurki daitez-
ke, merkurioa lanparetan.

Bi libutruk kontatzen dituzte
hain garbiak diruditen teknologia
berrien barrunbe zikinak. High Tech
Trash-ek (Teknologia handiko zaka-
rrak) aipatu hondakin elektroniko-
en akabera nolakoa izaten den.
Challenging the Chip-ek (Txipari
desafioka), zein injustua eta pozoi-
tsua den teknologia berrizko gai-
luen fabrikazioa. Telefonoak, tele-
bistak edo ordenagailuak hain
erraz aldatzera ohitu diren gure
gazteek ona lukete liburuok labut-
tuta bederen euskaratzea. H

www.argia.com/nethurbil.php
helbidean, gai honi buruzko informazio
gehiago eta Interneteko loturak.

Apiintxiin

adirudi flana edo gurina egiteko Txina-
tik ekarritako hauts magikoren bat
dela, baina, gure etxean behintzat ez du
horretarako balio. Amari entzun izan
diot, zerbait gogo txarrez eta gatzik
gabe egindakoan, nagusiki: “Horri apiin-
txiin einda daola earki antzematen zaiok!”.
Eta ia beti asmatzen zuen edo, guk uste ez
izan arren, harentzat hala egon ohi zen eta,
oraindik ere, batzuetan, gogorarazten digu,
halamoduz egindako gauzak ikustean...

Ez da gure amarena bakarrik kontu hori.
Askotan sumatzen dut, bestek egina beti
dagoela apiintxiin eta geuk egindakoa bikain.
Makurrak gara gero, besteren onik eraman
ezin hau nondik ote datorkigu?

Aurtengo neguan askotan oroitu naiz hitz
honetaz. Zorionez elur dezente egin digu.
Bada, hoti ere ezin dugu ongi eraman, nahiz
eta forfaita euro mordoxka ordainduta goza-
tzera joaten gareneko berbera izan! Errepi-
dean egundoko ilarak sortu direla; ez dakit
zenbat ordu galdu ditugula; halako ordurako
halako lekutan egon behar nuela eta
oraindik hemen... Non dugu egoera-
ra egokitzeko gaitasuna? Non gau-
zak umorez hartzeko patxada?

DANI BLANCO

NOI‘IZ eral)alei (:].1.1 123183

ibaiak gora datozela (errekak gora?); gaine-
ra, pantanoak gainez egiteko arriskua
dagoela eta hango urei jaregin! Handik las-
ter itsasgora datorrela. Baina, ezetz gutxi
batzuek besterik gogoratu oraingo euri
jasez, uda asko moduzkoa egiten badu eta
pantanoak erdi husten hasten badira? Kon-
turatu al zarete, azken urteetan, nekazari
nahiz abeltzainek lehorterik ez duten arren,
pantanoak erditik behera hasiz gero lehot-
tea dagoela jakinarazten digutela? Kaleta-
rren lehortea esan beharko litzaioke baina,
denona bihurtzen digute. Zergatik eta, neka-
zariei laborantzarako lur sail bikainenak
kendu eta putzu bihurtzea eskatzen duelako
kaleak. Nork erabaki du kalea erraldoitzea?
Nork eman dio subentzio gehiago hamar
mila biztanletik gorako hiriari, alkate denak
erroldak puzteko joeran ipiniz?

Gure gaztaroan baziren oso berandu haz-
ten hasitakoak eta haiek urte askoan izan
ziren koadrilako ttikienak baina bizi-biziak ere
bai e? Aldiz, azkarregi hazitakoei “gazte-
haziak” deitzen zitzaien eta, galantak
izan arren, indargeak, nagiak eta
makalak izaten ziren, ia denak. Hirie-
kin ere antzera delakoan nago,

Noski, haurgintza minetan eta erre-
pidean bazaude ulertzekoa dal

erraldoitzea? Nork eman dio

ezohiko gertakarien aurrean, gazte-
hazien eran erantzuten dute.

Nortbait errudun egin arteko onik
ez dugu izaten horrelakoetan: oposi-

subentzio gehiago hamar mila

Badira urte batzuk, Euskalmet
martxan jarti zutela. Denon gusturik

zioak gobernuan direnen huts larri-

biztanletik goraleo hiriari,

ez du egiten baina askotan asmatzen

tzat du, aurreikuspenik ezaren ondo-
rio, langile, gatz eta kamioi gehiago

alkate denak erroldak

duela diote batzuek. Gertatu ohi
dira, ordea, inork uste ez duela egun-

ez jartzea leporatuz. Udaberrian,
udan eta udazkenean ez dakit nik,
bada, zizak bildu eta eskaleen artean
banatu edo baserritarrei nekazati-
tzan lagundu edo, beste gabe, txori
habia bila ibili beharko lukete... Zer
egiten ote dute baserritarrek elurteetan?
Muxarraren pare lo egin? Ganaduak eta
aziendak (h gabe) hartuta lurralde eguzkitsue-
tara joan, oporretan? Arrosarioa errezatu egu-
raldia alda dezan? Ala jainkoarekin gogoratu
eta arrosario luzea esan?

Euritik ere ez gabiltza lehor. Aurtengoan
bota du bere modu batean! Ur putzuak, uhat-
ketak eta pantanoak, denak presa. Sartu, bet-
takotu eta aspertzean gainez egiten du urak.
Baina, aldi berean gainezten da leku guztietan
eta, orduan ere dena kontra: errekak eta

puztelzo joeran ipiniz?

emango digun baino lehen. M

doko haizeteak edo euriteak eta
Euskalmetek iragarri ez. Nik uste
nuen salaketa jarriko ziotela asmatu
ez zuelako eta indemnizatu egin
beharko gintuela denok.

Bada, nik ustekabeko hauek
erreklamatzen ditut. Ez hondamendi hilga-
r1i eta suntsitzaileak, baina bai egunerokota-
suna hautsiko duten elurte, eklipse... ze
demonio! Beti ogi berdina jateak aspertu
egiten nau. Ttipili ttapala lokatzetan ibili,
harri txapalak uretara potta eta txipristinek
ateraz hanka ttattarrak mamatan puxti nahi-
ttut. Horrelako uneak baliatu nahi ditut
barruan daukadan haurrari jaregin eta odola
dantzan sentitzeko, apiintxiin gauzak egite-
ko, dena aurreikusiko dugun egunak atzetik

« Joxe Angel Antxia Bolinaga (Aretxabaleta)
e Martin Mendizabal Garai (Donostia)

* Inaki Biain Salaberria (Donostia)

